
COVID 19 ის ლაბორატორიული დიაგნოსტიკა

COVID-19 -ის სადიაგნოსტიკოდ გამოიყენება შემდეგი მეთოდები:
[bookmark: _Toc36576227]
· ტესტირება პოლიმერაზულ ჯაჭვური რეაქციის მეთოდის გამოყენებით (PCR ტესტირება). განიხილება, როგორც ტექტირების ოქროს სტანდარტი. ტესტის სანდოობა მაღალია. მისი ჩატარება შესაძლებელია მაღალტექნოლოგიურ ლაბორატორიაში. პასუხის მიღებას რამდენიმე საათი სჭირდება.  
·  სწრაფი ტესტი ანტიგენზე (Ag), ჩასატარებლად მარტივია, სწრაფი პასუხი (10-15 წთ), სანდოობის  საკმაოდ მაღალი დონე. თუ გამოკვლევა სიმპტომების გამოვლენამდე ან დაავადების მოგვიანებით ეტაპზე ჩატარდა, დაავადების არსებობის მიუხედავად, ტესტი შესაძლოა  უარყოფითი იყოს.   გამოსაკვლევად გამოიყენება ცხვირ-ხახიდან აღებული ნაცხი. 
· სწრაფი ტესტები ანტისხეულებზე (IgM/IgG), ჩასატარებლად მარტივია, გამოსაკვლევად გამოიყენება კაპილარული სისხლი.  სწრაფი პასუხი (10-15 წთ), სანდოობის საკმაოდ მაღალი დონე. IgM ჩნდება კლინიკური მანიფესტაციიდან 3-5 დღის შემდეგ, ხოლო IgG-ს აღმოჩენა მოგვიანებით 10-14 დღე. ამიტომ ტესტის ჩატარება დაავადების ადრეულ ეტაპზე აზრს მოკლებულია. 

PCR მეთოდით (ოქროს სტანდარტით) ტესტირება უტარდებათ 

· თვითიზოლაციაში და საკარანტინო სივრცეებში მყოფი კლინიკური სიმპტომების მქონე პირებს
· სიმპტომური პაციენტებს, მაღალი რისკის ზონებიდან; 
· პირებს სიმპტომების მქონე პაციენტების კლასტერიდან.

· ტესტირების უარყოფითი პასუხის შემთხვევაში, პირი რჩება იზოლაციაში და 14 დღის შემდეგ უტარდება განმეორებითი PCR  ტესტირება 
· პირველი ან განმეორებითი PCR   ტესტის ტესტირების დადებითი პასუხი, ითვლება დადასტურებულ შემთხვევად და  იწყება პაციენტის მკურნალობა
· ხოლო განმეორებითი PCR  ტესტის უარყოფითი პასუხის  შემთხვევაში ტარდება სწრაფი ტესტირება ანტისხეულებზე (IgM/IgG). ანტისხეულებზე უარყოფითი ტესტი გამორიცხავს COVID 19 ის არსებობას. დადებითი ტესტი ანტისხეულზე დაავადების მიმდინარეობაზე და უკვე გადატანილ დაავადებაზე შეიძლება მიუთითებდეს და პაციენტს დასჭირდება შეფასება ეპიდემიოლოგის ან ექიმის მიერ. 


[bookmark: _Toc36576232]ცხვირ-ხახის ნაცხის PCR ან სწრაფი ტესტირება ანტისხეულებზე (IgM/IgG) და ანტიგენზე უტარდება ჰოსპიტალიზებულ და ამბულატორიულ პაციენტებს, მათ შორის:
· კლინიკაში მოთავსებულ პაციენტებს უცნობი წარმომავლობის პნევმონიის დიაგნოზით;
· ამბულატორიული პაციენტებს, რომლებსაც აღენიშნებათ  COVID-19 ინფექციისათვის დამახასიათებელი რესპირატორული სიმპტომები და  ცხელება, დისტანციურად გადიან ოჯახის ექიმის კონსულტაციას (სატელეფონო/ან სხვა) და დანიშნულების შემთხვევაში მიმართავენ შესაბამის კლინიკას

· PCR   ტესტის დადებითი  პასუხი ითვლება დადასტურებულ შემთხვევად, ხოლო უარყოფითი პასუხის  შემთხვევაში ტარდება სწრაფი ტესტირება ანტისხეულებზე (IgM/IgG)
· ანტისხეულებზე (IgM/IgG) და ანტიგენზე სწრაფი ტესტირების  დადებითი პასუხის შემთხვევაში სავარაუდოა COVID 19. დიაგნოზის დადასტურებისთვის   ტარდება განმეორებითი ტესტი PCR მეთოდით.  ანტიგენზე უარყოფითი პასუხის  შემთხვევაში ტარდება განმეორებით სწრაფი ტესტირება ანტისხეულებზე (IgM/IgG). თუ ანტიგენზე და ანტისხეულებზე ჩატარებული ტესტი უარყოფითია, ეს გამორიცხავს COVID 19 ის არსებობას. დადებითი ტესტი ანტისხეულზე დაავადების მიმდინარეობაზე და უკვე გადატანილ დაავადებაზე შეიძლება მიუთითებდეს და პაციენტს დასჭირდება შეფასება ეპიდემიოლოგის ან ექიმის მიერ. 

· COVID-19 მქონე პაციენტებით მაღალი დატვირთვის მქონე კლინიკებში მომუშავე მედპერსონალს. ამ ტესტით მიზანშეწონილია ასევე ორგანიზებული ჯგუფების ან დახურული ტიპის დაწესებულებებში დასაქმებული და მცხოვრები პირების გამოკვლევა. 
· სწრაფ ტესტზე (IgM)  დადებითი პასუხის შემთხვევაში - ტარდება განმეორებითი ტესტირება PCR ტესტით (ოქროს სტანდარტი)  
· განმეორებითი PCR კვლევის დადებითი პასუხი ითვლება დადასტურებულ შემთხვევად. თუ Ig M ანტისხეულებზე სწრაფი ტესტი დადებითია, ხოლო PCR ტესტი უარყოფითი  პირი  უნდა დარჩეს იზოლაციაში 14 დღე და შემდეგ განმეორებით ჩაიტაროს  სწრაფი ტესტი ანტისხეულებზე.  
· თუ ტესტი დადებითია Ig M -ზე ეს გადატანილ დაავადებაზე მიუთითებს და პირს შეუძლია განაგრძოს ჩვეული საქმიანობა. 


